
ഒരു തദ്ദേശ സ്വയംഭരണ സ്ഥാപനം ഒരു ഉല്‍പ്പന്നം പദ്ധതി

ചോദ്യം ഉത്തരം

ശ്രീമതി കെ. കെ. ശൈലജ ടീച്ചർ
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ) ഒരു തദ്ദേശ സ്വയംഭരണ സ്ഥാപനം ഒരു ഉല്‍പ്പന്നം
(ഒ.എല്‍.ഒ.പി.) പദ്ധതി വഴി സംസ്ഥാനത്ത് എത്ര
സംരംഭങ്ങള്‍ തുടങ്ങിയെന്ന് വ്യക്തമാക്കാമോ;

(എ)

കേരളത്തിലെ വ്യവസായ-വാണിജ്യ വകുപ്പും
തദ്ദേശ സ്വയംഭരണ വകുപ്പും ചേര്‍ന്ന് നടത്തുന്ന
ഒരു സംയുക്ത പദ്ധതിയാണ് ഒരു തദ്ദേശ
സ്ഥാപനം ഒരു ഉല്‍പ്പന്നം (OLOP) പദ്ധതി
ആഗോള വിപണിയില്‍ തനതായ
ഉല്‍പ്പന്നങ്ങള്‍ നിര്‍മ്മിക്കുന്നതിനും വിപണനം
ചെയ്യുന്നതിനും പ്രാദേശികമായി ലഭ്യമായ
വിഭവങ്ങള്‍ തിരിച്ചറിയുന്നതിനും
പ്രോത്സാഹിപ്പിക്കുന്ന തിനും പദ്ധതി
ലക്ഷ്യമിടുന്നു. കാര്‍ഷിക ഉല്പന്നങ്ങള്‍ക്ക്
ന്യായമായ വിലയും ഉല്‍പ്പന്നങ്ങളുടെ
മൂല്യവര്‍ദ്ധനവില്‍ ഏര്‍പ്പെട്ടിരിക്കുന്ന
കര്‍ഷകര്‍ക്കും സംരംഭകര്‍ക്കും ഗണ്യമായ
വരുമാനവും നല്‍കാന്‍ പദ്ധതി ലക്ഷ്യമിടുന്നു.

വ്യവസായ വകുപ്പ് വ്യവസായ വാണിജ്യ
ഡയറക്ടറേറ്റ് മുഖേന (OLOP)
പ്രോജക്ടുകളുടെ വികസനത്തിനായി
വിശദമായ പ്രോജക്ട് റിപ്പോര്‍ട്ട് (ഡി.പി.ആര്‍)
തയ്യാറാക്കുന്നതില്‍ തദ്ദേശ സ്ഥാപനങ്ങള്‍ക്ക്
സഹായം നല്‍കുന്നു. OLOP പ്രോജക്ട്
റിപ്പോര്‍ട്ട് തയ്യാറാക്കുന്നതിനുള്ള
ചെലവിലേക്ക് ഒരു തദ്ദേശ സ്ഥാപനത്തിന്
50,000 രൂപ വരെ സാമ്പത്തിക സഹായം
നല്‍കും. ഈ സഹായം രണ്ട്
ഘട്ടങ്ങളിലായാണ് നല്‍കുന്നത്.

1) തദ്ദേശ സ്വയംഭരണ സ്ഥാപനത്തിന്റെ
അപേക്ഷയുടെ അടിസ്ഥാനത്തില്‍ വിശദമായ
പ്രജക്ട് റിപ്പോര്‍ട്ട് (ഡി.പിആര്‍)
തയ്യാറാക്കുന്നതിന് മുന്‍കൂറായി 50% തുക.

2) തദ്ദേശ സ്ഥാപന കൗണ്‍സിലില്‍ നിന്നുള്ള
ശുപാര്‍ശയുടെ അടിസ്ഥാനത്തില്‍

ഡി.പി.ആര്‍ പൂര്‍ത്തിയാക്കിയതിന് ശേഷം
ബാക്കി 50% തുക.

പ്രസ്തുത പദ്ധതിയുടെ മാര്‍ഗനിര്‍ദേശങ്ങള്‍
അംഗീകരിച്ച് ഉത്തരവായിട്ടുണ്ട്.
അതനുസരിച്ച് ടി പദ്ധതി
നടപ്പിലാക്കുന്നതിനുള്ള നടപടികള്‍ സ്വീകരിച്ചു
വരികയാണ്.

(ബി) മട്ടന്നൂര്‍ മണ്ഡലത്തില്‍ ഉള്‍പ്പെടുന്ന തദ്ദേശ
സ്വയംഭരണ സ്ഥാപനങ്ങളില്‍ പ്രസ്തുത പദ്ധതി
ആരംഭിച്ചിട്ടുണ്ടോയെന്ന് വ്യക്തമാക്കാമോ; ഉണ്ടെങ്കില്‍
വിശദാംശം നല്‍കാമോ?

(ബി)
നിലവില്‍ ആരംഭിച്ചിട്ടില്ല. മാര്‍ഗ്ഗനിര്‍ദ്ദേശങ്ങള്‍
അനുസരിച്ച് പദ്ധതി നടപ്പിലാക്കുന്നതിനുള്ള
നടപടികള്‍ സ്വീകരിച്ചു വരികയാണ്.

സെക്ഷൻ ഓഫീസർ

